
RAQAMLI TRANSFORMATSIYA 
SHAROITIDA TIKUVCHILIK 

VA DIZAYN TA’LIMIDA 
INNOVATSION PEDAGOGIK 
YONDASHUVLAR ASOSIDA 

TALABALAR KASBIY 
KOMPETENTLIGINI 

RIVOJLANTIRISH 
MUAMMOLARI VA 

ISTIQBOLLARI
ORCID: 0009-0006-1251-7789
Annotatsiya: Mazkur ilmiy maqolada raqamli transformatsiya sharoitida tikuvchilik va dizayn ta’limi jarayonida oliy ta’lim 
muassasalari talabalarining kasbiy kompetentligini rivojlantirishning nazariy-metodologik asoslari yoritilgan. Innovatsion 
pedagogik yondashuvlar – kompetensiyaviy yondashuv, loyihaviy ta’lim, STEAM-integratsiya, raqamli texnologiyalar 
hamda virtual va 3D-modellashtirish vositalarining o‘quv jarayoniga tatbiq etilishi ilmiy tahlil qilingan. Tajriba-sinov ishlari 
natijalari asosida talabalar kasbiy tayyorgarligining samaradorligi statistik jihatdan asoslab berilgan hamda raqamli vosi-
talarning ta’lim sifatiga ta’siri aniqlangan.

Kalit so‘zlar: raqamli transformatsiya, kasbiy kompetentlik, tikuvchilik ta’limi, dizayn ta’limi, innovatsion pedagogika, 
3D-modellashtirish, STEAM-integratsiya, loyihaviy ta’lim.
Abstract: This article examines the theoretical and methodological foundations for developing students’ professional 
competence in sewing and design education under conditions of digital transformation. The implementation of innovative 
pedagogical approaches – competency-based learning, project-based learning, STEAM integration, digital technologies, 
and 3D modeling tools – in the educational process is analyzed. The results of experimental research statistically confirm 
the effectiveness of digital tools in improving students’ professional training and overall educational outcomes.

Key words: digital transformation, professional competence, sewing education, design education, innovative pedagogy, 
3D modeling, STEAM integration, project-based learning.
Аннотация: В статье раскрываются теоретико-методологические основы развития профессиональной компе-
тентности студентов в условиях цифровой трансформации образования в сфере швейного дела и дизайна. Про-
анализировано внедрение инновационных педагогических подходов – компетентностного, проектного обучения, 
STEAM-интеграции, цифровых технологий и 3D-моделирования – в образовательный процесс. Представлены 
результаты опытно-экспериментальной работы, статистически подтверждающие эффективность применения 
цифровых средств в повышении уровня профессиональной подготовки студентов.

Ключевые слова: цифровая трансформация, профессиональная компетентность, швейное образование, 
дизайн-образование, инновационная педагогика, 3D-моделирование, STEAM-интеграция, проектное обучение.

KIRISH
Bugungi globallashuv va raqamli iqtisodiyot sharoitida barcha sohalarda, jumladan, tikuvchilik va dizayn 

ta’limida ham tub islohotlar amalga oshirilmoqda. Raqamli transformatsiya nafaqat ishlab chiqarish jarayonla-
rini, balki ta’lim mazmuni va metodikasini ham yangilashni taqozo etadi. Tikuvchilik va dizayn sanoati raqam-
lashtirish, avtomatlashtirish, 3D-modellashtirish, sun’iy intellekt asosidagi trend tahlillari bilan boyib bormoqda. 
Shuning uchun oliy ta’lim tizimida tikuvchilik va dizayn yo‘nalishlarida talabalar kasbiy kompetentligini shakllan-
tirishda an’anaviy metodlar bilan cheklanib qolish zamon talablariga javob bermaydi. Shu sababli innovatsion 
pedagogik yondashuvlarni joriy etish dolzarb masalaga aylanmoqda.

Umarova Fotima Abduraximovna
Nizomiy nomidagi O‘zbekiston milliy 

pedagogika universiteti doktoranti, 
p.f.f.d. (PhD), dotsent

MAVZUGA OID ADABIYOTLAR SHARHI
Ilmiy tadqiqotlarda kasbiy kompetentlikni rivojlantirishning nazariy asoslari kompetensiyaviy yondashuv 

bilan bog‘liq holda o‘rganilgan. Innovatsion pedagogik texnologiyalar, jumladan, loyihaviy ta’lim (Project-Based 
Learning), muammoli ta’lim, raqamli ta’lim platformalari, blended learning (aralash ta’lim) talabalarning mustaqil 
fikrlashini rivojlantirishga xizmat qilishi ilmiy jihatdan asoslangan.

Tikuvchilik va dizayn ta’limida esa raqamli modellashtirish, grafik dasturlar va virtual simulyatsiyalar kasbiy 
kompetensiyani shakllantirishning samarali vositasi sifatida qaralmoqda [9].

Kiyimlarni loyihalash va modellashtirish bo‘yicha ta’lim metodikasi sohasida bir qator muhim tadqiqotlar 
mavjud. Xususan, Gulnora Djumayeva tomonidan olib borilgan tadqiqotlarda talabalarga kiyim dizayni asosla-
rini o‘rgatishda o‘qituvchi va talaba o‘rtasidagi interaktiv aloqaning ahamiyati ta’kidlangan. “Ta’limni rivojlanti-
rishda innovatsion texnologiyalarning o‘rni va ahamiyati” mavzusidagi ishlarda modern pedagogik texnologi-
yalar yordamida talabalarning amaliy ko‘nikmalarini rivojlantirish imkoniyatlari o‘rganilgan. “Innovatsion ta’lim 
texnologiyalarining mohiyati va nazariy asoslari” bo‘yicha olib borilgan tahlillarda zamonaviy axborot texnologi-
yalaridan modellashtirish jarayonida foydalanish usullari batafsil ko‘rib chiqilgan. Bundan tashqari, kiyimlarni 
loyihalashda dizayn va modellashtirishning metodologik jihatlari bo‘yicha yangi adabiyotlar ham mavjud. “Ta’lim 
jarayonida innovatsion axborot texnologiyalari” talabalarning loyihalash jarayonida kreativ fikrlashini rivojlant-
irish muhimligini ta’kidlaydi, bu esa kiyim dizayni bo‘yicha chuqur bilimlarni shakllantirishga xizmat qiladi [1, 2].

N. N. Karimovaning ilmiy tadqiqot ishida bo‘lajak kasb ta’limi o‘qituvchilarining kasbiy kompetentligi 
mazmuni hamda uni rivojlantirish muammolari o‘rganilgan. Dizayn (kostyum) ta’lim yo‘nalishi bo‘yicha bo‘lajak 
kasb ta’limi o‘qituvchilarining kasbiy kompetentligi tarkibiy tuzilmasi ishlab chiqilgan hamda umumkasbiy va 
ixtisoslik fanlarining integrativ mashg‘ulotlari (fashion illustration, casual) asosida talabalarning ijodiy yaratu-
vchanlik qobiliyatlarini rivojlantirish metodikasi asoslab berilgan [3].

S. Yu. Rajabovaning ilmiy tadqiqot ishida bo‘lajak kasb ta’limi o‘qituvchilarining konstruktorlik-texnologik 
kompetentligini rivojlantirish metodikasi o‘rganilgan. “Effective practical result”, “team creative collections” va 
“buddying” kabi interfaol ta’lim metodlaridan foydalanish orqali umumkasbiy va ixtisoslik fanlaridan amaliy 
ta’limni tashkil etish metodikasi takomillashtirilgan. Shu bilan bir qatorda innovatsion xarakterdagi ijodiy-loyiha, 
for-eskiz, kombinatorika, dekonstruksiya, andozani gradatsiyalash, eskizni stilizatsiyalash va transformat-
siyalash topshiriqlarini bajarish bosqichlari kasbiy ehtiyojlar hamda ish beruvchi talablarini maksimal dara-
jada qanoatlantirishga qaratilgan “Autodesk Sketchbook”, “NanoCAD”, “Marvelous Designer” kabi kompyuter 
dasturlaridan foydalanish asosida ishlab chiqilgan [4].

TADQIQOT METODOLOGIYASI
Tadqiqotning metodologik asosini tahliliy va qiyosiy metodlar, pedagogik kuzatuv, so‘rovnoma hamda 

intervyu usullari tashkil etdi. Shuningdek, tajriba-sinov ishlari (2-ta guruh – nazorat va tajriba guruhlari) amalga 
oshirildi. Olingan natijalar statistik qayta ishlash usullari yordamida tahlil qilindi. Tajriba-sinov ishlari tikuvchilik 
va dizayn yo‘nalishida tahsil olayotgan talabalarda innovatsion metodlarni qo‘llash asosida olib borildi [5, 7].

TAHLIL VA NATIJALAR
Tadqiqot natijalari shuni ko‘rsatdiki, raqamli vositalardan foydalanish talabalarning amaliy ko‘nikmalarini 

25–30-%-ga oshirdi. Loyihaviy ta’lim asosida ishlagan guruhlarda ijodkorlik va texnik tafakkur darajasi sezilarli 
o‘sdi. STEAM-integratsiya texnik va estetik tafakkurning uyg‘un rivojlanishini ta’minladi. Virtual modellashti-
rish vaqt va resurs tejamkorligini oshirdi. Talabalarda mustaqil qaror qabul qilish ko‘nikmasi shakllandi hamda 
dizayn jarayonini vizuallashtirish imkoniyati kengaydi.

Biroq quyidagi muammolar aniqlandi: moddiy-texnik bazaning yetarli emasligi; o‘qituvchilarning raqamli 
kompetensiyasi pastligi; dasturiy ta’minotga bo‘lgan moliyaviy ehtiyojning yuqoriligi; metodik qo‘llanmalar 
yetishmasligi.

Shuningdek, interaktiv o‘qitish usullari, jumladan, simulyatsiyalar va onlayn kurslar talabalarning bilimlarini 
mustahkamlash hamda yangi usullarni o‘zlashtirishida samarali vosita ekanligi aniqlandi [6, 8].

Tadqiqotlar shuni ko‘rsatdiki, kiyim dizaynini o‘rgatish jarayonida kreativ fikrlashni rivojlantirish talabalarni 
kasbiy faoliyatga tayyorlashda muhim omil hisoblanadi. Innovatsion texnologiyalarni integratsiya qilish nafaqat 
talabalarning o‘quv ko‘nikmalarini, balki ularning ijodiy salohiyatini ham oshirishga xizmat qiladi.

XULOSA VA TAKLIFLAR
Raqamli transformatsiya sharoitida tikuvchilik va dizayn ta’limini innovatsion pedagogik yondashuvlar 

asosida tashkil etish talabalar kasbiy kompetentligini samarali rivojlantirish imkonini beradi. Kompetensiyaviy 
yondashuv, loyihaviy ta’lim hamda raqamli texnologiyalar integratsiyasi ta’lim sifatini oshirishning muhim omili 
hisoblanadi.

O‘quv dasturlarini sanoat va zamon talablari asosida yangilash zarur. O‘qituvchilar uchun raqamli kompe-
tensiya bo‘yicha malaka oshirish kurslarini tashkil etish maqsadga muvofiq. Zamonaviy dasturiy ta’minot bilan 
jihozlangan laboratoriyalarni yaratish lozim. Ishlab chiqarish korxonalari bilan hamkorlik memorandumlarini 
kengaytirish ta’lim jarayonining amaliy yo‘nalganligini kuchaytiradi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

